
180 milliónir ára gamla 
Atlantshavið og 5 
milliónir gamla Miðjara-
havið skriva brøv til 
hvørt annað og tosa 
um eina ætlan at leggja 
landa øki undir seg og 
blíva eitt stórt hav aftur.

Tað er karmurin um 
nýggja bók, sum rit-
høvundin Siri Ranva 

Hjelm Jacobsen hevur 
skriv að. »Havbrevene« 
kallast lítla prosabókin, 
ið for lagið Lindhardt og 
Ring hof hevur útgivið.

28 ára gamla Siri Ranva 
Hjelm Jacobsen er upp-
vaksin og búsitandi í 
Dan mark, men hon hevur 
før  oysk ættarbond. 
Mam m  an er føroysk, og 

Siri Ranva Hjelm Jacob-
sen skrivaði í fyrstu bók 
síni, »Ø«, um sína før-
oysku familju, sum flutti 
til Danmarkar at búgva 
beint fyri kríggið.

Høvini í bókini hjá Siri 
Ranva Hjelm Jacob sen eru 
kvinnulig. Atlants havið er 
tað gamla og meira ómilda 
havið, sum tó ikki er heilt 
uttan eymleika og kensl ur. 
Atlantshavið hevur lítið til 
yvirs fyri menniskjunum, 
sum liva á landi, og havið 
er sann ført um, at høvini 
skulu taka land og fólk 
undir seg. Miðjarahavið 
er meira kensluríkt og 

elskar at glitra, men ikki so 
sannført um menniskja-
ligt hugmóð og fall, men 
hon tekur undir við hug-
skotinum um at gera 
heimshøvini til eitt stórt 
hav aftur – uttan land og 
uttan menniskju. 

Bókin ferðast um flótta-
fólka kreppuna í Mið jara-
havinum og ikki minst um 
veður lags broyt ing ar nar, 
sum ávirka høvini, lond 
og fólk. Siri Ranva Hjelm 
Jacob sen hevur gjørt høv-
ini til kvennkyn, og í tí ligg-
ur eisini ein kjak ávís an.

Bókini er prýdd við 
tekn ingum eftir Dorte 

Naomi, sum hava fingið 
íblást ur úr sjeyti árunum 
og kunnu tykjast meira 
ágangandi enn teksturin 
og útsjóndin á bókini 
annars. 

»Havbrevene« er ein 
sam felagskritisk bók, 
sum snildisliga er gjørd 
sum brævaskifti millum 
høv á okkara leið.

MENTAN
Lagt til rættis: Eyðun Klakstein

HØVINI SKRIVA BRØV
Í nýggju bókini hjá Siri Ranva 
Hjelm Jacobsen, sum hevur føroysk 
ættarbond, skriva Atlantshavið og 
Miðjarahavið brøv til hvørt annað

Siri Ranva Hjelm Jacobsen viðger eitt nú flóttafólkakreppuna og veðurlagsbroytingarnar í nýggju bókini »Havbrevene«

Kristina 
roynir 
aftur

Teitur fer á drúgva konsertferð

Týskvøldið í næstu 
viku skipar Norður-
atlants bryggjan í 
Keyp manna havn fyri 
krimi kvøldi við før-
oysk um og grøn lend-
sk um krimi rit høvund-
um. Jógvan Isaksen úr 
Før oyum og Nina von 
Staf feldt úr Grønlandi, 
sum skriva krimisøgur 
í ávikavist føroyska og 
grønlendska sam felag-
num, fara at tosa um 
sína skriving. Danski 
týðarin Anya Mathilde 
Poul sen fer at tosa 
við Jógvan Isaksen, 
og song kvinnan Julie 
Bert hel sen fer at tosa 
við Nina von Staffeldt. 
Til takið verður í bók-
menta  stovuni Nord-
Ord á Norður atlants-
bryggju ni.

Føroyska songkvinnan 
Kristina Bærendsen 
fer nú aftur at royna 
seg í íslendska Grand 
Prix num. Hon skal 
syngja sangin »Ég á 
mig sjálf«, sum Valgeir 
Magnús son og Sveinn 
Rún ar Sigurðsson 
hava skrivað. Kristina 
Bær end  sen royndi seg 
eisini í íslendska Euro-
vision í 2017 við vakra 
country kenda sangi-
num »Eg og tú«, sum 
hon framførdi saman 
við Páll Rósinkranz. 
Undan kappingarnar 
til íslendska Grand 
Prix ið vera 9. og 16. 
febru ar, og finalan 
verður 2. mars.

Teitur Lassen verður 
allan februar mánað á 
ferð í Danmark, har hann 
skal spæla 16 kon sert ir 
kring landið. Kon sert-
ferðin endar við konsert í 
svenska høvuðsstaðnum 
Stock holm. Hetta er kon-
sert  ferð í sambandi við 
út  gávuna »I Want To Be 
Kind«, sum kom í fjør. 

Fyrsta konsertin á ferð-

ini verður í Musik huset 
í Aar hus miku kvøld ið 6. 
febru ar. Síðani gong ur 
leið in til býir sum Næst-
ved, Middel fart, Køben -
havn, Aalborg, Es bjerg og 
Aaben raa. 

Teitur spælir á smærri 
og størri spælistøðum, og 
onkrastaðni eru kon sert-
ir nar útseldar longu nú 
– eitt nú í Aabenraa og í 

Køben havn, har tríggjar 
kon sertir á Hotel Cecil 
eru útseldar. 

Seinasta konsertin á 
ferðini verður 25. febru ar 
á Sødra Teatren í Stock-
holm.

Í mars skal Teitur 
spæla nakrar konsertir í 
Hol landi og Belgia.

Við á konsertferðini 
verður Griffin House, 
sum er tónleikari úr Ohio 
í USA.

Teitur Lassen telist 
millum teir føroysku 
tón  leikar  ar nar, sum hava 
verið mest virknir á al-

tjóða tón leikapallinum 
síðani aldars skiftið. 

Teitur gav út fyrstu 
solo útgávuna í 2003 – tað 
er nógv rósta »Poetry 
& Aeroplanes«. Síðani 
hevur Teitur givið átta út-
gávur út umframt annan 
tón leik á minni útgávum 
ella í samstarvi við onnur. 

Næsta mánaðin spælir Teitur 
Lassen 16 konsertir í Danmark 
– fleiri eru longu útseldar

Teitur Lassen 
framførir á 

spælistøðum 
kring Danmark 

í februar

Morð 
í norði


